
Pandan rechech mwen yo, anpil moun, nan mon kote m pase
an Ayiti, mande m : «ki pwojé ou genyen pou nou? » Paske
mwen se yon blan, anpil moun pran mwen pou yon gwo respon-
sab nan ONG. Yo pa ka imajine mwen se yon antwopolog. Nan vil
kou nan mon, fanm tankou gason, timoun kou granmoun, tout
ap pale m de pwoje. An fét, mo « pwojé » nan bouch tout moun.
Epi tou, ONG nan zon yo te gen menm entere ak moun yo: jwenn
pwoje. Men pwojé bay yon lot benefis pou ONG yo. Pou ONG ak
oganizasyon kominoté yo, entere yo gen nan pwoje se jwenn fon
pou fé oganizasyon yo fonksyone.

Plis mwen tande pawol sou pwojé, plis mwen vin konsyan de
enpotans pwojeé genyen an Ayiti. Men reyalite pwojeé rive pi lwen
ke Ayiti : se yon konseép mondyal. Pwojé se yon gwo moso nan sa
yo rele kilti administratif (contemporary administrative culture).
Pwojé gen syans pa li, li gen pwop filye ak karye pwofesyoneél
pa li. Pa egzanp, lekol biznis gen Metriz (MS) nan jesyon pwojé.
Anons pou direkte pwoje, kowodinaté pwojé, administrate pwoije,
fé kenken sou rezo sosyal Devex ki espesyalize nan devlopman.
Eksplozyon ki gen nan domén nan kreye nouvo pwofesyon ak
nouvo pozisyon. An fét, toupatou nan mond lan, nan oganizasyon
yo ak nan biznis yo, zafe pwojé a ap vale teren.

Nan atik sa a, m vle ale pi Iwen ke kesyon ONG yo.Mwen pre-
fere pale de yon fom finansye ki ka ede nou konprann sitiyasyon
Ayiti a. Jodi a, devlopman pase pa yon dispozitif administratif
ki rele pwojé. Moun ki travay nan domén éd imanite pale de
travay yo nan lide pwoije, e benefisyé yo konsyan de limit fom éd
sa a. Yon « pwojé », se yon dispozitif administratif ki pa enplike
sélman ONG, Leta ak miltinasyonal : sa konséne tou lyen ant
donaté, soutretan, nan tout fom ak tout nivo, epi benefisye yo.
Pwoje, nan sans sa a, vin parét kou yon asanblaj ki ta sanble yon
akte aparantye ki enplike nan pwosesis ak pratik devlopman an.

Papye sa a pral egzamine ed nan domen anviwonman atrave
yon analiz kritik sou kesyon konsévasyon sol ak relasyon kesyon
sa a genyen ak dispozitif yo rele pwojé a. Mwen pral montre
koman pratik inefikas nan domén konsévasyon sol an Ayiti vin
miltipliye akozyo depann de pwoje. Premyeéman, nou pral we
kisa ki yon pwoje. Apre sa, mwen pral analize sak yon pwoje ak
fason yo evalye yo, kijan pwojé enflyanse estrateji ak oryantasyon
bo kote moun tankou oganizasyon nan mon yo. Nap rezeve yon
dénye moman pou nou evalye koman ribrik viziblite nan odit
pwojé yo enflyanse akte yo nan fason pwojé a dewoule. Nan kad
travay la, mwen fe ipotéz ke pwoje obeyia yon lojik ki chanje fom
éd pran e ki miltipliye inegalite nan mon peyi Dayiti. Rechéch
pou atik sa a fét nan lane 2012, epi nan lot vizit nan lane 2015.
Pandan vizit sa yo, baz mwen te nan depatman Sid la. Mwen
t ap obséve 2 kote : nan Leje, yon lokalite kote yon inisyativ
devlopman baze : lot zon nan se Dabon, nan Leyogan. Nan
Dabon mwen fokalize sou plizyé pwojé konsevasyon sol ke ONG
asosye ak yon inisyativ pi laj. Apwoch mwen itilize a baze sou
obsévasyon patisipant : mwen chita pale ak donate, travayé ONG,
agwonom, epi plante yo tou.

ONG ak Pwoje an Ayiti

«Envazyon » ONG an Ayiti chanje pésepsyon moun genyen de
peyi a. Pandan lontan, kominote enténasyonal la konsidere Ayiti
kom «peyi ki pi pov nan emisfe no a», men sa gen le chanje :
kounye a, nou plis tande yo pale de «Ayiti, peyi 10 coo ONG ».

Nan lane 1980 yo, Etazini te bezwen lage éd sou rejim Duvalier a.
Yo te fé sa sitou atravé Oganizasyon Volonté Prive yo (« Private
Voluntary Organizations », an angle). Ak oganizasyon sa yo ki
pa nan Leta, kominote enténasyonal la te gen plis kontwol sou
éd enstitisyon pa yo te bay, paske se pa te gouvénman an ki
te ap pran desizyon ni jere éd yo. Mod jesyon sa a, se pa pou
gouvénman Ayisyen an sélman yo fe li. Modél neyoliberal ki ap
domine nan lemond redwi kapasite Leta yo pou yo envesti nan
sévis sosyal tankou edikasyon ak lasante. Rediksyon sa yo ak
apliksyon plan ajisteman estriktirél yo («structural adjustment »,
an angle) ouvri yon brech pou oganizasyon ki pa nan Leta yo
fofile (Leys 1996).

Dapre kek analiz kritik, ONG yo reprezante yon gouvénman
pép la pa chwazi (Lwijis, 1993). Apre tout refom neyoliberal yo,
ONG se repons a bezwen popilasyon yo. Nou tande depi kek
tan, « Ayiti ouvri pou biznis » (« Haiti is open for business », an
anglé), men depi lontan oryantasyon estrateji éd entenasyonal
yo ouvé peyi a tankou yon mache. Nan sistém sa a, ed yo pa
pase nan men gouvenman Ayisyen an. Nan sistem sa a, repons
yo depaman ak bezwen yo (Schuller 2012 : Schuller 2009). Apre
tranblemannté a, model sa ki mache san Leta, san pép,fé repons
a bezwen yo tounen yon lot dezas (Katz 2013). Si nou byen gade
travay ONG yo anvan ak apre tranblemannte a, nou we yon
neglijans sistematik kote sévis yo pa satisfé bezwen yo. Poutan,
menmsi benefis yo pa ale jwenn « benefisye » yo, anplwaye ONG
yo toujou touche salé yo. Mod pratik sa yo kreye yon sistem éd
ki ogmante inegalite nan sosyete a (Schuller 2009). Absans Leta
a ak ed ki bay nan patipri, kreye yon gwo bezwen (pou pwoje)
nan zon riral yo. Men, jwenn pwoje se yonn, jwenn rezilta se de.

«Pwojé» nan kouran akademik yo

An Ayiti tankou lot kote, sa a yo rele devlopman jounen jodi a
sanble yon makon pwojé. Pwojé se yon zouti administratif ki
gen limit tanporel, finansyé, akespasyal li. Albert Hirschman
ekri yon kritik klasik sou pwoje. Kritik sa a pa gade pwoje nan
fom li, men sitou fason endistri devlopman an mete konfyans

nan pwoje. Hirschman (2014 [1967]) gade fason senplis moun ki
travay nan ed konprann pwoje. Imaj « men envizib » ki ap gide a
dekri koman konsepsyon ak ekzekisyon pwojé devlopman parét
«san defi, paske travay jerans lan sanble pi fasil, pi senp ke li ye
an reyalite » (2014 [1967]: 12). Pou kontinye nan liy Hirschman te
koumanse trase a, nou wé pwojeé gen yon kalite ki kache : reyalite
a senplifye, e pwodui yon «inyorans ». Fom pwojé a ouvri yon
péspektiv ki fasilite planifikasyon ak evalyasyon.

Judith Tendler (1977) fé analiz endistri ed la nan yon sans pi
laj. Li gade koman pwoje gen lavi ak pwop lojik li, e sa prezaje
«Teyori Akté Rezo» TAR (Network Actor Theory an angle) ane
2000 yo (Mosse 2005 : Lewis and Mosse 2006 : Latour 2005).
Tendler di ke rezilta konkre (output) yon pwoje gen relasyon ak
tip pwoje a. Poutét sa a, yo seleksyone pwojé sou baz rezilta yo
ap tann.

David Mosse, ki baze travay li sou analiz Bruno Latour (1996),
pwopoze yon platfom pou konprann tout akté yo nan konteks
aktyalizasyon pwojé yo. Pou Mosse, li enpotan pou nou konsidere
koman gwoup akté yo kreye lyen ant yo : konsidere yon « tradik-
syon » ki mete ansanm tout akté yo anba yon istwa ou yon diskou
komen. Konsa, istwa sa a kenbe dives gwoup akté ansanm nan
yon menm rezo. Menm jan an, Anna Tsing kontribiye ak lide
ke «yon pwojé se yon diskou enstitisyonalize ki gen konsekans
sosyal ak materyel » (2001 : 04).Pwojé antan ke gwoup akte
dives rive kenbe, atrave yon istwa, tradiksyon, oswa yon diskou.
Pespektiv sa a ede nou konprann koman lot akte rive travay nan
lojik biwokrasi pwoje a.

Egzijans sistém pwojé a vin yon reyalite lé ONG itilize
«logframes » (yon zouti konsepsyonnel kouran nan ONG), fe
evalyasyon, e pwodui finalman yon rapo sou travay ki fét. Men
se odit la ak evalyasyon an ki ka fé yon pwojé vin yon «sikseé ».
San «benediksyon » odit la, bayé yo pédi konfyans nan ONG
yo akoganizasyon debaz yo, e sa ka anpecheoganizasyon yo
jwen plis finansman. Evalyasyon an pa chita sou jan yo oganize
kontabilite finansmanyo, men pito se soulojik odit finansye a.
Tout moun kitravay nan domeén éd rekonet sa, ni moun ONG yo

ni benefisye yo. Konsa, odit ap enflyanse aksyon benefisye yo
ak moun ONG yo, jiskaske nou rive fe zafe odit sa a rantre nan
nanm moun yo, sa ki te vle di : kreye yon kilti odit (Strathern
2000 : Power 1997). Kilti odit fé referans a efe sosyal, pa teknik ak
prensip evalyasyon an, yon evalyasyon finansye ki an menm tan
lwen mond kontabilite finansye a (Cris Shore 2008). Rasin odit
finansye a kreye yon pakét pratik sosyal ki ranmase kontabilite
finansye a ak kesyon etik. Pratik odit la gen pwop metod li, e
an deyo pwosedi odit yo, okenn lot lojik pa admisib. Anndan
pratik sa yo gen dinamik pouvwa ki fome yon seri relasyon :
«yon odit se esansyélman yon relasyon pouvwa ant moun ki
egzamine a ak moun ki objé obsévasyon an » (Shore and Wright
2000 : 558). Nan analiz entévansyon agwo-anviwonman an Ayiti,
odit la gen enfliyans tout bon vre sou planifikasyon, aplikasyon
ak evalyasyon.

Magouy Odit la

Odit gen yon limit nan tan ak lespas : konsa odit gen kek obliga-
syon ki ka kraze objektif konsevasyon sol yo. Nan mon debwaze
ak degrade nan peyi Dayiti, ONG konstwi kanal kontou depi nan
lane 1950 yo. Kanal kontou se yon estrikti ki fét nan kontou yon
mon, e ki antoure ak pyebwa. Kanal kontou yo se yon nom ki
defini kijan pou kanal ak ti mi dwe fét nan pant mon yo. Objektif
kanal kontou, se pou kenbe sol la. Malerezman, estrikti yo pa rive
atenn objektif sa a nan zon Sid peyi a. Itilize o nivo mondyal
kom estrateji konsevasyon sol, kanal yo dwe ralanti sol ak dlo, e
pyebwa ki plante nan kanal yo dwe kenbe yo. Kanal kontou, se
pa yon fenomen nef an Ayiti, e konsa yo pa soti nan lojik pwoje
a. Apre yon pwoije pilot UNESCO te reyalize Ayiti an 1946 (youn
nan premye pwojé UNESCO nan mond lan), degradasyon sol
vin konsidere kom youn nan pi gwo pwoblem pou Ayiti (Watras
2010). Kom rezilta, kontwol ewozyon vin tounen yon entevan-
syon kle pou pwoje ekstansyon agrikol. Entévansyon sa yo baze
sou lide ke planté yo responsab degradasyon sol la, e solisyon
pou pwoblém yo rive nan valiz ekspé enténasyonal agrikol yo
(Pretty and Shah 1997). Pou Ekspe yo, sa yo te bay plante yo fe a

se pa li yo fe. Apre kelke ane, kanal yo vin disparét, preske komsi
yo pat la ditou. Olye yo pran yon pespektiv alontem, evalyasyon
an gade sélman konstriksyon kanal yo. Sa vle di, si yo konstwi,
pwojé a se yon reyisit. Men depi entwodiksyon kanal kontou
yo, pa gen anpil plante ki chwazi konseéve estrikti yo apre yo fet
(Erasmus 1952 : White 1992). Malgre aksyon plante yo, e malgre
plizye agwonom ki pa dako ak sistém sa a, kanal kontou kontinye
miltipliye nan zon riral yo.

Jude', yon agwonom ki travay ak yon oganizasyon debaz nan
zon Sid la, mete aksan sou fason kanal kontou rive «reyisi» gras
a rapo finansye. Jude te Prezidan Oganizasyon pou Devlopman
Leje (ODL), yon oganizasyon kominote ki travay nan agrikilti
akkonstriksyon. Antan ke agwonom, Jude konn jere plizye pwojé
pou ODL. Oganizasyon sa a genyen pésonél administratif, de (2)
agwonom ak yon pot pawol. ODL te ekri e jwenn finansman yon
pwojé nan ONI (Oganizasyon Nasyonzini)pou konstwi kanal
kontou nan kek mon nan zon riral Leje. Nan 2012, ODL fé yon
pwojé mi beton pou ONI. Apre sa, yon moun ONI di Jude yo
pral gen yon konkou pou pwojé anviwonman nan Leje. Nan
konteks devlopman Ayiti, ODL bezwen pwojé nan men donate
yo pou kontinye travay yo. Nan kad sa a, ODL bezwen pwoje
li yo «reyisi» pou li kapab kontinye jwenn plis pwoje. Konsa,
oganizasyon an ap kontinye mache, e moun ki ap travay ladan
ap gen plis travay.

ODL te peye yon ti oganizasyon planté ki rete nan Leje pou
fé travay kanal kontou yo. Gwoup plante yo t ap fouye kanal ak
plante pyebwa ki ka kenbe kanal yo. Jude te gen espwa ke travay
plante ak konstriksyon kanal yo tap fé yo jwenn yon pwoje kap
reyisi, e konsa ONI t ap we pwoje a reyisi, li t ap bay plis fon, e sa
t ap louvri posibilite pou plis pwojé. Jude dekri estrikti peéyman
an konsa : Nan yon premye tan , «yo ba w 50 %, nan yon lot
tan 40 %, e lé pwoje a fini yo bay 10% ki rete a.» 10% an ap
itilize pou kouvri kelke dét epémét oganizasyon an fonksyone
annatandan yo jwen yon lot pwojé.

1. Tout non ak kote ki site nan atik sa se non envante pou pwoteje idantite
moun yo

Pwojé ODL la pat pase kom Jude te prevwa li a. Apre twa
(3) mwa, pwojé a rive nan limit li, yon reprezantan ONI vini
pou evalye travay ODL la. Plizye ti pyebwa ki te plante te mouri
paske nan ete 2012 te gen yon gwo sechrés. Depi reprezantan
ONI weé pyebwa ki mouri, li di ODL pat konplete téem pwojé a.
Li di Jude, « fok nou we pyebwa yo ». Donk ONI refize bay dénye
10 % finansman ke ODL te dwe resevwa a. Men, Jude te bezwen
10% sa a: nan ekzekisyon pwojé a, Jude ak ODL akimile dét nan
kominote a. Nan yon jefo pou reklame dénye 10 % a, Jude te vle
replante pyebwa pou pemetevalyasyon an reyisi.

Jude te envite mwen patisipe nan replante pyebwa ak li
menm e 2 ot manm ekip li a. Li enpotan pou nou konprann ki
objektif travay sa a. An verite, planté ak mét te yo preske absan
pandan jounen sa a. Pandan apremidi a nan vizit nou, nou fe
travay la preske poukont nou. Malgre Jude di li deja pale ak lide
kominote a, nou pat we anpil patisipasyon (dezotwa moun vini
pale avek nou, e youn rete pou li ede nou plante kek ti pyebwa).
Kek rezidan te pwofite de okazyon pou pale avek nou. Chak
moun Leje ki pale ak nou kritike sitiyasyon an. Yon granmoun
fanm vini di nou ke lontan, moun pat pémet bet manje tout ti
pyebwa yo. Nou te wé sa nan premye chan nou vizite a : mét
té a pat abite nan kominote a e tout moun itilize té a pou elvaj.
Konsa, bét yo manje ti pyebwa ke Jude ak ekip li a te plante nan
kanal kontou yo. Dam lan di nou tou, nou tap wont si nou t ap
desann bo larivye a, paske nou t ap we kote moun koupe pye fwi
pou fe chabon.

Moun t ap pase obséve nou, Jude te pwofite di yo ke yo dwe
pwoteje ti pyebwa nou t ap plante yo. Men, li pat di sa nan yon
objektif anviwonmantal. Jude di ke pyebwa t ap ede sdl la, se
agiman prensipalpou pwojé a. Nan plizyé lot konvesasyon, Jude
pale sou enteré | nan ede plante riral yo, men nan ka sa a, li te plis
pale sou reyisit pwoje a, yon efo ki pat bezwen angajman plante
yo, ni lavi alontém kanal yo. Nan moman sa a, Jude espere kiltive
senpati moun yo pou kontinye pwojé a e pwop travay li.

Nan pwochen jou yo, li parét pi evidan travay nou motive pa
reyisit pwojé a, e pa nan solisyon ewozyon sol la alontem. Nou

monte nan machin Jude e kondwi sou wout pou rive yon lot zon
nan Leje. Nou rive jwenn Ti Danyeél, ki te Prezidan asosyasyon
plante soutretan pou fouye kanal yo. Apre yon traje 20 minit,
nou rive bo yon lekol nasyonal ki te nan yon tét mon. Nan mon
sa a, byen lwen, nou ka weé kanal ke nou replante yé yo. Anba,
liy kanal la fe yon demi-sék nan mitan yon chan ouvri. Nou kite
ti pyebwa nan tet yo, e fé ti desann anba ak dezoutwa ti pyebwa
alafwa, e itilize manchet pou fouye ak plante. Pandan nou tap
pran yon ti poz, Jude eksplike nou ke nou ap plante ti pyebwa
sou bo reprezantan bayé fon yo ka weé pwogre yo. Li di ekip nou
an ak ekip Ti Danyel la pa bezwen chache yon kouveéti total, men
«konsantre nan té vizib bo lari a». Pou ekip Ti Danyel la, li di
pou yo sélman kontwole zon bo lari a. Efo replante pyebwa sa a
pa oganize nan yon objektif enpak anviwonmantal, men pou n
rive ak yon evalyasyon reyisi pou pwojé a.

Apre plizye apel ONI Jude finalman motive oganizasyon an
pou re-evalye travay la. Nan mwa sektanm, Jude rele m ak bon
nouvel. Le evalyate ONI yo (Ayisyen ak etranje) wé ti pyebwa yo,
yo di pwoje a reyisi. Konsa, yo bay Jude ak oganizasyon li an
dénye 10% ki te rete pou pwoje a. Pou pwoije kanal la, pyebwa
plante pou fé yon travay senbolik, pou egziste pa prensipalman
pou konsévasyon, men pou kontinwite pwojé a. Pyebwa pa
bezwen rete plis pase kelke mwa pou rive reyisi. Men malerezman
pou Jude, nan komansman tout pyebwa yo pa konpate yo jan yo
te dwe konpote, epi yo tou mouri. Pyebwa ki vizib, ki vivan, rive
«pale » pou tout lot pyebwa pwoje a (Callon 1986 : Latour 2005),
e vin reprezante reyisit pwoje a. Pyebwa ki pa vizib, ki Iwen lari
ou ki mouri yo, vin disparét nan yon sans. Ti pyebwa ki mouri
ka montre kondisyon sechres, yon mank jesyon. Men pyebwa ki
vivan epi vizib yo pale ak yon vwa pi fo, e pou sa, tout dout te
mete sou kote.

Miltiplikasyon kanal kontou pat fet paske yo konseve sol, men
paske yo «reyisi » kom pwoje. Peryod finansman an ka kout pou
pwoije a (pwoje Jude rive 3 mwa). Men nan peryod sa a, estrikti
kanal fet byen vit, e gen yon enpak ki vizib. Nan tout sa, se plante
nan zon nan ki fé travay koupe té a pou kanal yo. Yo touche yon

ti kob pou fé travay sa a. Travay pou fouye kanal yo fasil pou
kontwole (konbyen moun yo peye nan pwoije sa a), sa ki pemet
viziblite ak kontwol finansye yo posib. Kantite pyebwa ki plante,
kanal ki fouye, e moun kap travay pemet yo mezire pwoje a.
Viziblite ak transfomasyon aktivite yo bay yon fom finansye ki
fasil. Konsa, kanal la rive nan yon sétén fason jwenn plis fon pou
pwojé a. Reyisit pwojé a enpotan pou oganizasyon kap travay la.
Ajans ki bay lajan an (ONI) we nan kanal yo ak pyebwa yo yon
reyisit, sa ki pemeét yo debouse fon pwojé a pou satisfé donate
yo. Kanal yo pwodwi siksé tou pou ODL, o6ganizasyon an dwe
pwodwi pwojé ki mache si yo vle jwenn plis pwoje e kontinye
kom oganizasyon. Tip evalyasyon sa a chanje fason pwoje a
konsevwa epi avanse entévansyon ki vizib, men petet pa efikas.

Moman evalyasyon an

Moman evalyasyon an montre wol, motivasyon ki vini ak entere
ki fasilite reyisit. Nan kad sa a, nou wé toupatou nan lemonn
baze sou pwoje, e fason ke pwosesis evalyasyon an kreye kek
pratik pou fasilite reyisit, epi an menm tan kache eksepsyon. Wol
«ekspé » ak «benefisyé » vin konkretize nan pwosesis verifika-
syon an. Analiz aksyon akteé yo nan yon kilti odit (Strathern 2000 :
Power 1997) pémeét nou konprann koman agwonom, plante, ak
anplwaye ONG pa oryante sou konsévasyon anviwonman an,
men sou konsep pwojeé devlopman oditab. Objektif konsévasyon
an vin segonde.

Inisyativ Kot Ayiti a (IKA) se yon inisyativ ak plizye
oganizasyon ki travay nan domén degradasyon anviwonman
ak rediksyon povrete. Nan inisyativ sa a, donate Ewopeyen yo
bay fon ONI, ki pemeét yo fé kontra ak ONG, ak asosyasyon
kominote yo. Fon an chanje men depi bayé fon an ak
oganizasyon kontrakte, oganizasyon sou-kontrakté fini ak pwoje
a, evalyasyon ak rapo a ale piwo nan konsey direksyon. Ladann
IKA, ATAD (Asosyasyon Travaye Damon) kontrakte pa yon ONG
enténasyonal, International Relief Organization (IRO). IRO
kontrakte ATAD pou peye manm kominote a pou konstwi yon
seri mi nan lide pou fé yon chan demonstrasyon ki tap montre

konsevasyon sol ak lot estrateji agrikol. Lebel, prezidan ATAD,
yon prezidan dinamik e motive, travay nan pwojé a ak komite
ekzekitif oganizasyon an. Yon plante li menm, Lebel te pran
kontak ant ONG e asosyasyon an. IRO kontrakte ATAD atrave
yon agwonom IRO ki panse ATAD ta ka fe yon bon travay ak
yon pwojé agwo-anviwonman. Nan chén ed, ONI, IRO, e ATAD
gen yon enteré nan evalyasyon travay ATAD la. ATAD gen enterée
fé travay li byen pou jwenn plis konfyans ak posibilite pou plis
pwojé. Agwonom IRO yo te jere travay ATAD la, e ONU te jere
travay IRO pou bay rapo donatée Ewopeyen an. Yon evalyasyon
reyisi pwojé a ta nan enteré chak akte nan chen éd la.

Enteré sa yo se kle nan moman evalyasyon an. Yon evalyasyon
pwoje ATAD te fét yon maten nan ete 2012. Bone chak jou nan
mon Damon, moun chaje bet, gwoup plante ale fouye pistach,
oubyen travay nan jaden nan mon. Jou sa a, apre plante yo
ale travay nan té a, yon machin blan janbe rivye Damon lan,
ki nan moman sa pat gen anpil dlo. M tap chanje bét ak yon
zanmi nan zon nan. Lé nou rive bo rivye a, yon moun di nou ke
gen yon aktivite ATAD ki ap fet. Mwen rive bo yon ti pepinye
ATAD. An fas pepinye a te gen yon bandwol ki endike tout akte
kap fe travay la : ATAD, IRO, ak IHC. Machin blan an kanpe bo
pepinyé a. Nelson (ki se yon moun ATAD fome) ak papa | te
kanpe bo machin nan. Nelson di kék blan ak kek Ayisyen vin
vizite yo. Li mande : « Koman yo rele oganizasyon ki bay lajan?»
Mwen te reponn : « Bayé fon?» Li te di « Wil»

Pandan tan sa a, yon lot gwoup desann nan pepinyé a: yon
administraté Ameriken, 2 agwonom IRO Ayisyen, yon agwonom
Ayisyen ONI ak yon administratée Ewopeyen ONI. Yo vin obseve
ak evalye travay pepinyé ak mi ATAD te konstwi an. Mwen
rekonét yo paske mwen te pase yon tan avék yo nan biwo. Nou
ri le nou kwaze andeyo biwo IKA a : antwopolog sou teren travay
li ak travayé ONG ki t ap evalye.

Apre sa, 2 gwoup fome an fas pepinye a. Yon gwoup tap pale
Kreyol, senk (5) moun ATAD, lot gwoup la, bo machin lan, te ap
pale Franse, vizite yo, ak twa blan yo. Zafe lang isit se kle: vizite
etranje yo ak agwonom yo tap pale franse, pandan plante Ayisyen

yo tap pale Kreyol. Administrate ONI an, Manuel, komanse poze
moun IRO yo kesyon. Malgre Manuel te rete Ayiti depi kelke
lane, li pat pale Kreyol. Ak yon ti kaye nan men li, Manuel mande
Leonel (yon chef agwonom IRO) an Franse poukisa IRO chwazi
espas sa a pou pwojeé a. Leonel esplike ke gen yon lot agwonom
IRO ki te vizite espas sa anpil fwa e li te deside fé travay la nan
espas sa a. Manuel pran not, e li kontinye poze Leonel kesyon:
Kiyeés ki patisipe ? Eske ATAD travay ak manm leta? Leonel (ki
travay nan biwo IRO, men pa nan zon nan) reponn: « Wi, otorite
lokal yo patisipe nan pwoje a.» Manuel te ekri repons lan, e
nou kontinye mache. Pou chak kesyon, Manuel ekri repons, ki
reprezante yon péfomans nan evalyasyon an, oubyen yon
«teyat».

Kounye a, 2 group yo reyini mache rive kote ATAD konstwi
mi beton lan ravin nan. Pandan nou ap mache, Manuel te vle
konnen plis sou yon aktivite katografi kominote ki fet nan
kominote a depi kek mwa. Leonel di ke IRO toujou gen kat la.
Manuel kanpe Sandra, yon administraté Ameriken, e di | ke li
dwe mete katografi a an rapo ak pwojé a, menmsi pa gen rapo
ant yo. Manuel kontinye mande detay : « Eske lot oganizasyon
nan zon nan patisipe nan travay la?» Leonel ak Sandra di ke
sél oganizasyon ofisyel nan zon nan, se ATAD ak yon lot. Men
Lebel di : «Non, gen anpil lot oganizasyon. » Manuel, kounye a,
vin kesyone Lebel direkteman, li mande li : kijan lot 6ganizasyon
sa yo? Lebel di ke manm nan lot gwoup yo resevwa opotinite pou
travay nan pwojé a nan fouye oubyen netwaye espas.

Nan jan li ap poze kesyon yo, Manuel fé anpil efo pou li
konprann repons yo e pou li verifye aspé sa ki ap di yo. Malgre
patisipasyon Leta ak kominote a pat fasil pou we, li poze kesyon
sou sa, epi li anrejistre li jan li ye a.

Rasin mo odit soti nan audire, mo laten ki vle di « tande »
(Shore and Wright 2000). Nan egzanp anwo a, tande vin yon
evenman piblik, yon pwosesis long epi konpléks. Li vin yon
bagay ke nou ka tande, sa ta vle di li vin lizib (Scott 1998). Nan
pwosesis sa a, nou riske pa tande oubyen we tout bagay, e séten
aspé pwoje a vin kache. Nan «rityel verifikasyon » sa a (Power

1997), kek obje vin vizib, kek lot rete envizib. Nan moman sa yo,
akté a, jan Latour konprann li, vin yon akte nan sans teyat : li
jwe wol yo ba lj, li preske itilize yon ekriti. Men nan kek pwen,
akte yo re-ekri teks la, konsa, fason ke odit fét vin tounen yon
fabrikasyon, fabrikasyon sa vin tounen yon péfomans vizib.

Gwoup evalyasyon an kontinye vanse sou wout la, li rive
nan yon ravin ki gen mi beton : kék barye ATAD konstwi pou
anpechedlo ale ak te a. Gwoup la kanpe pou egzamine premye
mi an ki deja kraze. Lebéel tounen bay gwoup la eksplikasyon. Li
di : anfét, mi sa te fé travay li byen nan 2 premye gwo lapli yo,
men li kraze le siklon Sandi rive. De (2) chéf agwonom, Aube
(ONI) ak Leonel (IRO), egzamine mi an, yo chak bay yon konsey
sou koman konstriksyon mi yo ka amelyore. Apre sa, gwoup la
kontinye monte mon, vin pi lwen ravin nan. Men Aube ak Leonel
kanpe nan ravin kote gen 2 mi ki pat kraze. Aube montre Manuel
koman mi an toujou byen kanpe, epi li egzije Manuel pou li fe
foto mi sa yo. Manuel fe konsa : li pran foto yon mi djanm, ki pa
kraze, antanke testaman pwojé a. Mi anba a, ki kraze, malgre li
pi vizib bo lari a, pa antre nan evalyasyon an. Nan plas li, foto mi
byen kanpe a pase pou prév reyisit pwojé a.

Apre yo fin obseve espas pwoje a, apre konséy ekspé yo,
gwoup agwonom, travayé ONG, ak plante, jwenn kék remesiman.
Apre Lebel ak evalyateé yo te fin pwononse remésiman pa yo,
Franswa, KAZEK (Konséy Administrasyon Seksyon Kominal)
lokal la, te rive pale. Franswa tap travay pa selman kom KAZEK,
men li tap travay tou pou lot ONG anba menm inisyativ IKA
nan zon nan. Men pawol li mache ak sak tap di yo. Menmsi
anplwaye IRO di ke moun Leta te patisipe nan pwojeé yo, Franswa
di: «yo pa janm pa janm envite m. » Diskou li a te kraze rityél
fomel lan kote tout gwoup yo te di mesi. Gen kék lot moun ki te
vreman pa alez. Lebel eseye kanpe li anpil fwa. Lebél komanse
kanpe li nan yon fason janti, men anfen, li di Franswa : « Ou pale
twop | »Franswa kontinye kanmenm. Mwen tap gade Aube, ki tap
ri. Malgre Aube konnen Franswa depi lontan, je dou li fé (Geertz
1994) montre nou ke nan moman sa a li pat aleéz ditou. Finalman,

Aube fini enteraksyon an: « Ok, ann ale. » Dousman, tout moun
komanse desann ravin nan pou ale nanmachin yo.

Motivasyon Franswa an pat kle. Li fe referans ak pozisyon li
kom ofisyél leta a. Men an menm tan, li tap travay pou yon lot
ONG nan zon nan. Kelkeswa motivasyon li genyen, diskou li a
mete yon limye epi fokis atansyon an sou bagay ki pa vizib nan
evalyasyon an. Li soulve posiblite ke menmsi ATAD ak IRO di yo
gen patisipasyon Leta ak lot oganizasyon, petet sa te yon manti.
Epitou, Franswa mete aksan sou posiblite ke lot moun ak akte
nan kominote a ka pa dako ak pwojé a, kekominote a se pa yon
gwoup omojen, anfet yo se yon gwoup akte ki ka benefisye nan
yon fason inegal. Apre Franswa te fini ak diskou li a, pat gen
kesyon ditou. Aubé eseye inyore pawol Franswa yo, li detounen
atansyon an e komanse deplase gwoup la.Mete an kesyon estrikti
ak ekriti oto-evalyasyon an te kraze nan yon lot moman tou.
Leonel ak Sandra, kom reprezantan IRO, te reponn ak sétitid
kesyon Manuel yo sou patisipasyon Leta ak oganizasyon yo. Men
repons yo pat telman koréek. Pawol mi kraze a, divéjans ant akte
yo, deranje senaryo «reyisit» la (we Callon 1986). Nan moman
evalyasyon sa yo, resi «reyisit » a maske péfomans reyél la.

Nan odit, moman sa yo patisipe nan konpozisyon yon
pefomans, - yon «rityel verifikasyon » ki akonpaye odit la (Power
1997). Pefomans sa yo itilize ak ranfose wol éd enténasyonal la
defini. Aktivite yo egzije kek wol : odite yo, moun ki resevwa
odit la, «ekspeé » ak « planteé sans konesans ». Tankou Butler (1990)
ekri, nan péfomans yo, moun ki ap «fe» aksyon an jwenn fom
nan tou « fet ». Konsa, pefomans la jwe wol diferans ant moun
ki odité ak moun ki resevwa odit la. Plante ak agwonom fé travay
konstwi ak rann kategori sa yo pi solid. Aube ak Leonel, ekspe
yo, bay peyizan yo lekti pa yo sou kesyon agwonomi, epitou
ranfose pozisyon pa yo anve planté yo. Manuel, odité a, kesyone
ak dokimante odit la, e li plis fe lekontre ke jwe wol 1i kom
«obsevate enpasyal ». Men estrikti ak ekriti pefomans lan deranje
nan anpil moman, sa ki pemet negosyasyon. Yon ofisyel Leta, ki
pa kontan ak pwoijé a, atire atansyon sou majinalizasyon li, epi
li poze kesyon sou koyerans pawol ak aksyon yo ak sou veritab

«patisipasyon Leta ». Ekriti, jan mwen konprann li an, fée akte ak
pésonaj bezwen pale: Leonel ak Sandra dwe reponn kesyon sou
patisipasyon ak konfyans, menm si yo pa korek.

Malgre vizit se yon moman kout nan tan evalyasyon an, li
peze lou nan rapo a. Gen yon fokis sou sa ki vizib, pa ekzanp
sa yon foto oswa yon enskripsyon fé kwé. Rapo a swete jwen
enfomasyon sou pwosesisyon moman. Lé viziblite vin pi enpotan,
kesyon an se «kisa viziblite kache » (Strathern 2000). Pwosesis
ak objé ki vin vizib kache lot pwosesis ak lot objé. Bagay ki pa
«reyisi» oubyen ki konpléks, yo rejte yo nan yon «chéche reyi-
sit». Power (1994) di ke odit tounen kontwal sou kontwdl : odit
asire kalite sistem kontwol, olye kalite operasyon prensipal la.
Pandan aparey devlopman an ap kouvri Ayiti, kilti odit vini tou.
Christian Vannier (2010) souliye reyalite sa a : 0ganizasyon debaz
yo an Ayiti vin odite deplizanplis, nan yon efo pou retire politik
nan oganizasyon sa yo. Nan moman sa yo, nou we koman odit ak
entere nan « pwojé reyisi» pwodwi ekriti ak pwosesis ki kache
reyalite enteraksyon yo.

Konklizyon
Panse devlopman an tem pwojé, se yon matris enpotan pou
konprann fonksyonman ONG: Egzamine relasyon ant travay ONG
ak donateé yo kom USAID (Schuller 2012), moun ki resevwa sévis
ONG yo ak anplwaye ONG yo menm (Lewis 2008, Fechter and
Hindman 2011, Schuller 2012) : analiz « pwojé a », kom yon aspé
enpotan «devlopman », konstwi sou baz fondasyon etid ONG
yo. Analiz sa a ouvri ankadreman analitik pou konsidere kijan
aparey biwokrasi ed vin gen yon efé pwofon nan atitid ak aksyon
nan mon Ayiti yo. Epi tou, « pwojé a» se fason plizye Ayisyen
konprann sistéem ed la.klasifikasyon sa a pémeét nou konprann
kijan éd la, sou fom sevis sosyal an Ayiti, selektif e pa efikas.
Pwoje se pa sélman yon fom oganizasyon administratif, se lavi
ONG yo (Freeman and Schuller ND).

An Ayiti kou lot kote, miltiplikasyon ONG, ak enpinite nan
fason lajan ed mal depanse, enspire oganizasyon «veye yo »,
ansanm ak gwo apélpou kontablite. Men apél sa yo liye ak

kontablite finansye. Si nou swiv etimoloji kontablite, nan mo
kontab, nou we ke odit vle kontwole lajan ki depanse. Kom
rezilta, enteré pou bay verite sou kijan lajan itilize te kreye
metod evalyasyon kontab ak repotab. Poutan, efé pi konpléeks
konsévasyon ak devlopman yo disparét.

Nan travay sa a, ki se yon kontribisyon antwopolojik sou etid
ONG, nou montre dinamik ki fome kontéks ed la. Itilizasyon
pwojé ONG ak oganizasyon kominoté yo fé, taktik evalyasyon
kesyonab pétét ranseye sou yon gwoup akte ki ap defann entere
espesifik. Malgre sa a, akté yo bezwen travay nan yon estrikti
éd pi laj. Jude, ki negosye estrikti evalyasyon ONI pou fé yon
pwoje «reyisi», rekonét limit travay li. Kék mwa apre fen pwojeé
a, pandan nou ap manje, Jude di mwen li gen anpil fristrasyon
sou kijan finansman ed la estriktire. Preferans li se pou travay
ansanm ak plante yo ak met té yo pou devlope pwogram entegre
pou travay nan agrikilti ak konsévasyon sol. Depi lé sa a, li te
komanse yon lot inisyativ ki bay chak plante konséy endividyalize
- yon entevansyon a lontem ke yo vréman renmen. Men pou rive
jwenn posibilite sa a, li te bezwen jwe jweét pwoje a.

Ed vin wout prensipal finansman pwojé yo. Menmsi plante,
travaye ONG, ak reprezantan oganizasyon éd yo pa dako ak
sistém nan, nan yon konteks ki manke resous, yo tout oblije jwe
nan sistem pwoje a.

